
 

 

Convocatoria para a selección de participantes na “Mostra Nova Arquitectura Galega” 

BASES 

PRIMEIRA. OBXECTO 
 
Seleccionar un mínimo de 30 proxectos/accions/intervencións realizadas por arquitectos e arquitectas 
menores de 40 anos. 

 

O feito de resultar seleccionado/a conforme á presente convocatoria, carece de dotación económica e 
consistirá na participación das obras seleccionadas na “Mostra Nova Arquitectura Galega”. 

 
No caso da mostra inicial, o COAG encargarase da impresión dos paneis que sexan seleccionados. 

 

SEGUNDA. REQUISITOS DE PARTICIPACIÓN. 
 
Poderán presentar candidaturas as persoas físicas que cumpran os seguintes requisitos: 

- Ter unha idade inferior a 40 anos, a data 31 de de xaneiro de 2024. 
- Ter obtido o título de arquitectura nunha Universidade galega ou, en caso de ter obtido o título 

noutra Universidade, que sexan nados no ámbito da CC.AA de Galicia (con independencia de 
onde exerzan o seu traballo). 

- Ser os autores das propostas presentadas. Cada participante só poderá figurar como máximo 
como autor en dúas propostas participantes. No caso de colaboración entre varios autores/as 
será necesario a aceptación de todos eles/as para presentar un proxecto/acción/intervención. 

 

TERCEIRA DOCUMENTACIÓN. 
 
En cada candidatura deberase aportar a documentación referida a continuación: 

 
● Un arquivo de imaxe que corresponda a unha fotografía expresiva do 

proxecto/acción/intervención a xuízo dos/as autores/as. 
○ Formato: JPG 
○ Tamaño máximo por arquivo: 10 MB. 
○ Tamaño máximo dos arquivos de imaxe (en píxeles): 7.680 en calquera das dúas 

dimensións 
 

● Panel A1 en formato vertical. 
○ A composición e o contido será libre. No marxe dereito superior debe aparecer o título 

do proxecto e a autoría do mesmo. 
○ Formato: PDF 
○ Tamaño máximo por arquivo: 10 MB. 

● Un arquivo que conteña a descrición do proxecto/acción/intervención. 

○ Lonxitude do texto: entre 300 e 500 palabras. 
○ Formato: pdf. 
○ Tamaño máximo: 1 MB. 

 
● En caso de non estar colexiado no COAG, deberase aportar a seguinte documentación 

acreditativa do cumprimento dos requisitos de participación: 
○ Copia do DNI ou pasaporte. 
○ Copia do título universitario de Arquitecto, Grao en Arquitectura ou Máster universitario 

de Arquitectura. 
 
En todo caso, con independencia da documentación que se indique no apartado web a presentar, todos 
os participantes deberán aceptar de maneira explícita, o coñecemento e aceptación das bases e a 
autorización para o tratamento de datos persoais, segundo as indicacións que figuren no aviso de 
dispoñibilidade da plataforma de presentación de candidaturas. 

 
Só se admitirán aquelas propostas que presenten a documentación requirida en tempo e forma. 

A documentación aportada quedará en propiedade da Comisión de Cultura do Colexio Oficial de 
Arquitectos de Galicia, á que se encomenda a posible publicación das obras seleccionadas. 

 

CUARTA. COMITÉ DE SELECCIÓN. 
 
O comité de selección será de tres persoas nomeadas pola Comisión de Cultura do COAG, con voz e 
con voto, un dos cales exercerá como Secretario/a. 

 

Cando menos unhas das persoas que o compoñan deberá ser menor de 40 anos. O comité non poderá 
ter uniformidade de xénero e será anunciado ao remate do prazo de presentación de propostas. 

 
As sesións de deliberación terán lugar de forma presencial ou telemática segundo acorde o propio 
Comité. 

 

Unha vez realizada a selección polo Comité ,os seleccionados daranse a coñecer a través de circular 
colexial. 

 
A decisión do comité de selección será inapelable. 

 
QUINTA: PRESENTACIÓN DE PROPOSTAS E CONSULTAS 

 

O prazo de presentación das propostas remata ás 23:59 horas do 22 de febreiro do 2024.  

As propostas deberán ser achegadas vía web a través do enlace: 

www.coag.es/novaarquitecturagalega 

Neste apartado, deberanse cumprimentar todos aqueles campos obrigatorios que se indican, 
atendendo así mesmo ás indicacións e recomendacións expostas. En calquera caso, prevalecerán os 
requisitos documentais especificados na plataforma de presentación. 

 

As consultas deberanse facer a través do seguinte correo electrónico: 

novaarquitectura@colexiodearquitectos.org 

Có fin de evitar os posibles problemas de subida que poidan suceder nos equipos desde os que se 
sube a información e documentación á plataforma (funcionamento, rede...), fanse as seguintes 
indicacións: 

- Recoméndase non subir a documentación das súas propostas nas últimas horas de prazo. 

- Recoméndase subir a documentación de modo progresivo, a medida que a teñan elaborada e 
non toda dunha vez. 

- Lémbrase que a plataforma permite ir engadindo e modificando a proposta dentro do prazo de 
presentación, así como acceder en cada momento á previsualización da proposta. 

 

SEXTA. INCOMPATIBILIDADES 
 
Considéranse incompatibles para participar na presente convocatoria: os membros do comité de 
selección, así como os seus socios/as profesionais, colaboradores/as habituais e os seus achegados 
por consanguinidade ou afinidade. A incompatibilidade estenderase a familiares ata 4º grado de 
consanguinidade e 2º de afinidade, así como a conviventes como parella de feito. 

 
SÉTIMA. PROPIEDADE INTELECTUAL E DEREITOS DE TERCEIROS. 

 
Os participantes deberán ser titulares dos dereitos de propiedade intelectual sobre os traballos, 
proxectos, fotografías e/ou planos presentados, e/ou contar con todos os dereitos e/ou facultades para 
o uso, reprodución, comunicación e difusión dos mesmos e comunicar aos promotores e/ou 
propietarios, no seu caso, previamente, a presentación da candidatura e os datos, a documentación e 
imaxes que a acompañan e obtida a súa conformidade. 

P
ra

z
a

 d
a
 Q

u
in

ta
n

a
, 
1

 –
 2

º 
C

a
s
a

 d
a
 C

o
n

g
a

 -
 1

5
7

0
4

 S
a

n
ti
a

g
o

 d
e

 C
o

m
p
o

s
te

la
 |
 T

e
l.
: 
9

8
1
 5

5
2

 4
0

0
 

- 
F

a
x
: 
9

8
1

 5
6

1
 6

5
8

 |
 
E

-m
a

il:
 s

e
c
re

ta
ri

a
@

c
o

le
x
io

d
e

a
rq

u
it
e

c
to

s
.o

rg
 |
 C

.I
.F

.:
 Q

-1
5

7
5

0
0
5

-B
 

http://www.coag.es/novaarquitecturagalega
mailto:novaarquitectura@colexiodearquitectos.org
mailto:novaarquitectura@colexiodearquitectos.org
mailto:secretaria@colexiodearquitectos.org


 

Os participantes fanse responsables da documentación facilitada, manifestando que a mesma non 
infrinxe dereitos de propiedade intelectual nin de imaxe de terceiras persoas, nin calquera outro dereito 
de terceiros e, así mesmo, exoneran ao COAG de calquera responsabilidade respecto diso. 

 
Por tanto, o participante responderá directamente ante calquera reclamación, queixa ou demanda de 
terceiros con relación á vulneración ou infracción dos posibles dereitos que puidesen derivarse da 
documentación entregada ou como consecuencia da presentación da mesma á presente convocatoria 
mantendo indemne ao COAG. 

 
OITAVA. PUBLICACIÓN E DIFUSIÓN. 

 
Os autores das obras ou proxectos participantes autorizan ao COAG para o uso, distribución, 
comunicación pública, exhibición, reprodución, publicación e difusión por calquera medio, conxunta ou 
individualmente, das candidaturas presentadas e toda a documentación e imaxes que a integran, 
podendo, en consecuencia, aparecer en calquera tipo de soporte, editado, impreso ou dixital, vinculado 
co COAG e a difusión das súas actividades, incluído Internet, e cedendo ao COAG todos os dereitos 
de explotación da propiedade intelectual que das publicacións resultantes puidesen xerarse, sen 
limitacións de tipo territorial nin temporal e sen que os cedentes poidan reclamar contraprestación 
algunha, nin dineraria nin de ningunha outra clase. 

 

Así mesmo, autorizan ao COAG para poder presentar o conxunto das obras premiadas, como un todo, 
a outros premios, certames ou convocatorias que o Colexio estime axeitadas. 

 
Non se poderán utilizar os traballos e documentación presentados, salvo acordo e consentimento 
expreso dos seus autores, para outros fins distintos aos vinculados á publicidade e difusión da 
convocatoria e das actividades do COAG, e aos descritos nestas bases. 

 

NOVENA: INFORMACIÓN SOBRE TRATAMENTO DE DATOS PERSOAIS. 
 
O COLEXIO OFICIAL DE ARQUITECTOS DE GALICIA (COAG) tratará os datos de carácter persoal 
consignados na súa solicitude de participación e na documentación que acompañe, ou sexan xerados 
a consecuencia da súa participación na convocatoria, coa finalidade da xestión do certame e o 
cumprimento das funcións e obrigas legais. A lexitimación para o tratamento é o seu consentimento e 
o cumprimento das funcións de interese público e obrigas legalmente impostas ó COAG. 

 
Os datos solicitados no formulario de participación resultan necesarios para a comprobación do 
cumprimento dos requisitos de participación e a valoración da súa candidatura polo comité  de 
selección. Se non facilita estes datos, podería ver rexeitada a súa solicitude de participación. Se o 
participante proporciona datos de terceiras persoas coa súa solicitude, ten a obriga de informar 
debidamente ós terceiros e, no seu caso, obter o seu consentimento explícito. 

 
Os datos que proporcione o participante comunicaranse ó comité, a outros participantes no certame e 
ós colexiados. Así mesmo, os datos da candidatura comunicaranse ó público mediante a súa 
publicación no sitio web do COAG, e a través da súa posible difusión polos medios de comunicación. 

 

Os datos tamén poderán comunicarse en cumprimento das obrigas legais do COAG, en particular, as 
relativas a transparencia e bo goberno. 

 

Os datos conservaranse mentres sexan necesarios para a xestión do certame, a súa difusión e 
publicidade, e para dar cumprimento ás obrigas de arquivo ou rexistro público. 

 
As persoas interesadas poden exercitar os seus dereitos de acceso, rectificación, supresión e 
portabilidade dos datos, de limitación e oposición ó tratamento, así como a non ser obxecto de 
decisións baseadas só no tratamento automatizado dos datos ante o COAG, na súa sede ou no email: 
secretaria@colexiodearquitectos.org 

 

Cando o tratamento estea baseado no consentimento do interesado, este poderá retirar o 
consentimento en calquera momento.

No caso de que o interesado estime que non se está a realizar un tratamento adecuado dos seus 
datos, pode presentar unha reclamación ante o Delegado de Protección de Datos designado 
(dpd@coag.es) ou ante a Agencia Española de Protección de Datos (www.aepd.es) 

 
DÉCIMA. ACEPTACIÓN DAS BASES. 

 
A concorrencia a esta convocatoria implica o coñecemento e total aceptación das súas bases. O 
incumprimento de calquera cláusula das bases pode ser motivo de exclusión da convocatoria e de 
retirada, no seu caso, da condición de seleccionado/a. 

